
208/2025 EBAZPENA, urriaren 15ekoa, Hezkuntza Departamentuko Irakasleak Hautatzeko 
eta Lanpostuak Betetzeko Zerbitzuko zuzendariak emana, zeinaren bidez onesten 
baitira, batetik, maisu-maistren kidegoan Nafarroako Foru Komunitateko 
Administrazioaren kudeaketa esparruko plazetan sartzeko hautapen prozedura, eta 
bestetik, kidego horretan espezialitate berriak eskuratzeko prozedura.

➔ Otsailaren 23ko 276/2007 Errege Dekretuaren V. tituluan espezialitate berriak 
eskuratzeko prozedura arautzen da.

➔ Irakaskuntzako kidegoetan sartu, bertara igo eta espezialitate berriak 
lortzeko Erregelamendua onesten duen otsailaren 23ko 276/2007 Errege 
Dekretuan ezarritakoaren arabera, irakasleen funtzio publikoan sartzeko 
sistema oposizio-lehiaketa izanen da.

➔ 290 irakasle plaza, betetzeko deialdia egiten da, desgaitasuna duten 
pertsonen txandarako 30 plaza gordeta.

➔ LH-n: 116 plaza gaztelaniaz eta 38 plaza euskaraz.

➔ Desgaitasuna dutenentzat gordetako plazak osorik edo partzialki betetzen 
ez badira, dagokien kidego, espezialitate eta hizkuntzako plazei gehituko 
zaizkie, txanda irekiko prozeduran betetzeko.



PROZEDURARAKO DEITUTAKO LANPOSTUAK



DEIALDIAK ZEHAZTEN DITU, gainera:

➔ Bigarrena.–Izangaien betebeharrak.
➔ Hirugarrena.–Epeak, eskaerak eta dokumentazioa.
➔ Laugarrena.–Eskubideen ordainketa.
➔ Bosgarrena.–Izangaien onarpena.
➔ Seigarrena.–Hautapen organoak.
➔ Zazpigarrena.–Hautapen prozeduren garapena.
➔ Zortzigarrena.–Oposizio-lehiaketa gainditzea.
➔ Bederatzigarrena.–Praktiketako funtzionarioak izendatzea.
➔ Hamargarrena.–Praktikaldia.
➔ Hamaikagarrena.–Karrerako funtzionarioen izendapena.
➔ Hamabigarrena.–Aldi baterako kontratazioak egiteko izangaien zerrendak.
➔ Hamahirugarrena.–Hautapen prozeduran aurkeztutako dokumentazioa.
➔ Hamalaugarrena.–Profilak egiaztatzea.
➔ Hamabosgarrena.–Errekurtsoak.

I.TITULUAN:



➔ Zazpigarrena.–Hautapen prozeduren garapena.

★ Hautapen prozesuak bi aldi izanen ditu:  

★ Lehiaketaldia: izangaien merezimenduak baloratuko dira.
★ Oposizioaldia: irakaskuntza espezialitateko berariazko ezaupideak, gaitasun pedagogikoa eta 

irakaskuntzan aritzeko behar diren tekniken ezagutza.

★ Halaber, praktikaldi bat egin beharko da, hautapen prozeduraren parte izanen 
dena.

208/2025 EBAZPENA, urriaren 15ekoa, Hezkuntza Departamentuko Irakasleak 
Hautatzeko eta Lanpostuak Betetzeko Zerbitzuko zuzendariak emana.



OPOSIZIOALDIAREN GARAPENA

● Lehenengo proba: A zatia eta B zatia. 
○ A zatia: proba praktikoa.
○ B zatia: gai bat idatziz garatzea.

● Bigarren proba: A zatia eta B zatia.
○ A zatia: programazio didaktikoa aurkeztea eta defendatzea.
○ B zatia: unitate didaktiko bat prestatzea eta azaltzea.



1.2. PUNTUA OPOSIZIOALDIA.EBAZPENA

➔ Oposizioaldiak bi proba izanen ditu, biak ala biak baztergarriak. 
Bigarren probara pasatzeko, izangaiak 5 puntu edo gehiago lortu 
beharko ditu lehenengo proban.

➔ Ebazpen bidez dei eginen zaie izangaiei oposizioaldiko lehen 
proba egiteko, eta agertzen ez direnak hautapen prozesutik 
kanpo geldituko dira. 

➔ Hautapen proba guztiak euskaraz edo gaztelaniaz eginen dira, 
parte hartzeko espezialitate eta hizkuntzaren arabera, hizkuntzen 
espezialitateetan izan ezik, kasu horietan dagokien hizkuntzan 
eginen baitira.



LEHENENGO PROBAK: A zatia eta B zatia 
ditu.

➔ Proba honen bi zatiak egun berean egiten ahalko dira.

(KASU PRAKTIKOA + GAIA)

➔ 0-10 puntura bitarte baloratuko da, eta bi zatietan lortutako 
kalifikazioen batezbesteko aritmetikoa izanen da emaitza, baldin eta 
izangaiek gutxienez 2,5 puntu lortu badituzte zati bakoitzean. 
Hautapen prozeduratik bazterturik geldituko dira lehen proba 
honetan gutxienez ere 5 puntu lortzen ez dituztenak.



LEHENENGO PROBA:   A  zatia 
● A zatia: proba praktikoa (kasu praktikoa).

○ Zati honetan ariketa praktiko bat eginen da, frogatzeko ea izangaiak lortu nahi 
duen espezialitateari dagozkion trebetasun teknikoak menderatzen dituen 
eta behar den prestakuntza zientifikoa baduen.

○ Epaimahaiek A zatia egiteko gehieneko denbora zehaztuko dute. Denbora 
hori ezin izanen da 2 ordutik gorakoa izan, Musika espezialitatean izan ezik, 
45 minutukoa izanen baita gehienez ere.

○ A zatia 0-10 puntura bitarte baloratuko da, eta oposizioaldiko lehenengo 
probaren kalifikazioaren %50 eginen du, betiere izangaiek gutxienez 2,5 
puntu lortzen badituzte.



LEHENENGO PROBA:   A  zatia 

● A zatia: proba praktikoa. Ezaugarriak

○ Epaimahaiak espezialitateari buruz proposatutako zenbait eskola egoerari 
buruzko kasu bat ebatzi beharko da.

○ Idatziz erantzun beharko zaie, deialdiko espezialitateari dagokion xedeko 
hizkuntzan, esparru teorikoaren barruan oinarritutako arrazoizko esku-hartze bati 
buruz planteatuko diren galderei, betiere Nafarroako Foru Komunitatean 
espezialitateari buruz indarrean dagoen araudiarekin lotuta.

○ Izangaiak egiten dituen antolaketa eta didaktika arloko proposamenak 
baloratuko dira, horien bidez epaimahaiak frogatuko baitu izangaiaren 
prestakuntza zientifikoa eta eskola arloko estrategiak noraino menderatzen dituen.



LEHENENGO PROBA:   A  zatia 
● A zatia: proba praktikoa.   Baloratzeko irizpideak

○ Prestakuntza zientifikoa (zorroztasun teknikoa eta espezialitatearen gaineko 
ezagutza zientifikoa):

■ Planteamenduaren justifikazioa edo funts teorikoa.
■ Hizkera tekniko zehatza eta zuzena. Espezialitatearen gaineko ezagutza zientifiko eta tekniko 

eguneratua eta zorrotza aplikatu da.
■ Poiektu didaktiko batekin lotutako kasu praktikoetan: zientzia-, curriculum- eta 

pedagogia-ezagutzetan oinarritutako planteamendu didaktikoak eta antolakuntzakoak egitea.

○ Espezialitatearen berezko trebetasunak (trebetasun teknikoak menderatzea, bai 
eta estrategia eta teknika didaktiko-pedagogikoak ere):

■ Kasu praktikoak eta haien atalak modu zuzen, ordenatu eta eraginkorrean ebatzi dira.
■ Proposatutako egoeretarako egokiak diren estrategia tekniko eta/edo metodologikoak aplikatu 

dira.
■ Kasuaren arabera, trebetasun teknikoak erakutsi dira espezialitatearen berezko lanabes, tresna, 

protokolo eta prozeduren erabileran.



LEHENENGO PROBA:   B  zatia 

● B zatia: gai bat idatziz garatzea. 

○ Idatziz, gai bat garatu beharko du, alegia, epaimahaiak ausaz ateratzen dituenen artean 
aukeratzen duena. Gai horien kopurua espezialitate bakoitzeko gai zerrendan dagoen 
guztirako kopuruaren araberakoa izanen da.

○ 25 gai edo gutxiago dituzten espezialitateetan, bi gairen artean aukeratuko da. 

○ Izangaiek bi ordu izanen dituzte, gehienez, B zatia egiteko.

○ B zatia 0-10 puntura bitarte baloratuko da, eta oposizioaldiko lehenengo probaren 
kalifikazioaren %50 eginen du, betiere izangaiek gutxienez 2,5 puntu lortzen badituzte.



LEHENENGO PROBA:   B  zatia 
● B zatia: gai bat idatziz garatzea. Ezaugarriak

○ 208/2025 Ebazpenean, II. eranskinean zehazten denez; deialdiko espezialitateei aplikatu 
beharreko gai-zerrendak arau honetan argitaratutakoak dira:

■ Maisu-maistren, Bigarren Hezkuntzako irakasleen eta Hizkuntza Eskola 
Ofizialetako irakasleen kidegoetako espezialitate jakin batzuetan sartzeko, 
espezialitate berriak eskuratzeko eta mugitzeko prozedurak arautuko dituzten gai 
zerrendak onesten dituen 1993ko irailaren 9ko Aginduaren I. eranskina (1993ko 
226. Estatuko Aldizkari Ofiziala, irailaren 21ekoa). Prozedura horiek ekainaren 
4ko 850/1993 Errege Dekretuaren bidez arautu ziren.

■ Maisu-maistren kidegoan Lehen Hezkuntzako espezialitatean sartzeko, bertara 
igotzeko eta espezialitate berriak eskuratzeko prozedura arautuko duen gai 
zerrenda onesten duen martxoaren 12ko ECI/592/2007 Agindua (2007ko 64. 
Estatuko Aldizkari Ofiziala, martxoaren 15ekoa). Prozedura horiek otsailaren 
23ko 276/2007 Errege Dekretuaren bidez arautu ziren.

➔ Gai-zerrendan LOGSEri buruz dauden aipamen guztiak indarrean dagoen Hezkuntzari 
buruzko maiatzaren 3ko 2/2006 Lege Organikoari buruzkoak direla ulertu behar da.



LEHENENGO PROBA:   B  zatia 
● B zatia: gai bat idatziz garatzea. Baloratzeko irizpideak

○ 208/2025 Ebazpenean, IV. eranskinean zehazten denez:

■ Gaiaren antolaketa:
■ Gaia modu egokian justifikatu da.
■ Sekuentzia logiko eta koherente bati jarraitzen zaio zati guztiak garatzean.
■ Gaia modu orekatuan garatu da.

■ Berariazko edukia
■ Gaiaren edukien eguneratze eta sakontasun maila.
■ Gaiaren berezko hizkera teknikoa erabiltzeko zorroztasuna eta zehaztasuna.
■ Erreferentzia bibliografiko egokiak eta eguneratuak.

■ Aipamen didaktikoak
■ Edukiak duen harremana hezkuntza sistemarekin, Nafarroako Foru Komunitateko berezko 

curriculumarekin eta irakaslanarekin.
■ Gaiari lotutako proposamen didaktiko originalak edo berritzaileak egin dira.



BIGARREN PROBAK: A zatia eta B zatia ditu.
➔ Programazio didaktiko bat aurkeztu eta ahoz defendatu beharko du, eta 

unitate didaktiko bat prestatu eta ahoz azaldu.
➔ Izangaiek ordubete izanen dute gehienez unitate didaktikoa prestatzeko. 
➔ Prestaketarako denbora bukatuta, programazio didaktikoaren defentsa 

hasiko da (hogeita hamar minutuz gehienez) eta unitate didaktikoaren 
azalpena (hogeita hamar minutuz gehienez). 

➔ Izangaiaren parte-hartzea bukaturik, epaimahaiak behar adina galdera 
egiten ahalko dizkio izangaiari programazio didaktikoaren edo unitate 
didaktikoaren gainean; eztabaida horrek hamabost minutu iraunen du 
gehienez. Izangai bakoitzak, guztira, ordu bat eta hamabost minutu izanen 
ditu gehienez programazioa eta unitate didaktikoa azaldu eta defendatzeko.

➔ Proba hau 0-10 puntura baloratuko da (%30 A zatiari dagokio –Programazio 
didaktiko bat aurkeztea eta defendatzea– eta %70 B zatiari –Unitate didaktiko 
bat prestatzea eta azaltzea–). Gainditzeko, izangaiak bost puntu edo 
gehiagoko kalifikazioa lortu beharko du.



BIGARREN PROBA:   A zatia

● A zatia: programazio didaktiko bat aurkeztea eta defendatzea. 

○ Programazio didaktikoa epaimahaiaren aurrean defendatuko da. 
Izangaiak gehienez ere hogeita hamar minutu izanen ditu azalpen hori 
egiteko.

○ Azalpena egiteko, izangaiak programazio didaktikoaren kopia bat 
eramaten ahalko du, aurkeztu zuenaren berdin-berdina, bai eta egoki 
iruditzen zaion material osagarria ere, berak eramanda.

○ Programazio didaktikoaren aurkezpena eta defentsa 0-10 puntu bitarte 
baloratuko da, eta oposizioaldiko bigarren probaren kalifikazioaren 
%30 eginen du.



BIGARREN PROBA:   B zatia
● B zatia: unitate didaktiko bat prestatzea eta azaltzea. 

○ Izangaiak prestatu eta epaimahaiaren aurrean ahoz defendatu beharreko unitate 
didaktikoak izangaiak aurkeztutako programazioarekin zerikusia izan dezake, edo, 
bestela, norberaren espezialitatearen gai-zerrenda ofizialetik abiatuta presta daiteke.

○ Izangai bakoitzaren hautura. Lehenengo kasuan, unitate didaktikoaren edukia 
aukeratzeko, izangaiak bere programaziotik hiru unitate aterako ditu zozketaz, eta 
horietako bat aukeratuko du. Bigarren kasuan, unitate didaktikoaren edukia 
aukeratzeko, izangaiak hiru gai aterako ditu zozketaz bere espezialitatearen gai 
zerrenda ofizialetik, eta horietako bat aukeratuko du.

○ Programazio didaktikoak ez baditu betetzen V. eranskinean unitate didaktikoei 
buruz ezarritako baldintzak (araudia), unitate didaktikoaren edukia aukeratzeko, 
izangaiak hiru gai aterako ditu zozketaz bere espezialitatearen gai zerrenda 
ofizialetik, eta horietako bat aukeratuko du.

○ Unitate didaktiko hori prestatzean, deialdiaren V. eranskinean adierazten diren 
alderdiak jaso beharko dira (araudia).



PROGRAMAZIO DIDAKTIKOA, nola aurkeztu.  
     A zatia

1.ALDERDI FORMALAK (DISEINUA NOLA EGIN).
● Programazio didaktikoak eta, egokia denean, urteko laguntza planak gehienez 

ere 50 orrialde zenbakitu izanen dituzte.
● DIN-A4 formatuan.
● Lerroarte arruntarekin.
● Gutxienez 12 puntuko Arial letra erabiliz, konprimatu gabe.
● Grafiko, taula, irudi eta antzekoetan gutxienez 10 puntuko Arial letra erabiltzen 

ahalko da. 
● Argazki oinetan, orri oinetan eta goiburuan Arial ez den beste letra mota bat eta 

aipatutako tamainetakoak ez direnak erabiltzen ahalko dira. 
● Azalaren diseinua libre da, baina nahitaez jasoko dira izangaiaren izena, 

abizenak eta NANeko edo identifikazio agiriko zenbakia. 
● 10 unitate didaktiko izan beharko ditu, gutxienez.



ADI!
● Unitate didaktiko horiek zenbakituta eta garatuta egon beharko dute. 
● Unitate didaktikoak ezin dira ikaskuntza egoerekin ordezkatu; izan 

ere, "unitate didaktiko" terminoa ez dator curriculumari buruzko 
arauditik, 276/2007 Errege Dekretuan definitzen baita. 
"Ikaskuntza-egoerak" terminoa, berriz, curriculumean agertzen da, 
eta unitate didaktikoaren barruko irakaskuntza eta ikaskuntza 
jarduerak planteatzeko modu gisa ulertu behar da.

● Programazio didaktikoak hiperestekak edo QR kodeak baditu, 
epaimahaiak ez du kontuan hartuko eta ez du baloratuko horien bidez 
atzitu daitekeen informazioa.

Programazioa euskaraz edo gaztelaniaz eginen da, parte hartzeko 
espezialitatearen eta hizkuntzaren arabera, Atzerriko Hizkuntza: Ingelesa 
espezialitatean izan ezik, hori ingelesez garatuko baita.



➔ Ebazpen bidez gutxienez 5 egun balioduneko epea gaituko da.
➔ Epe hori ez da hasiko 2026ko apirilaren 10a baino lehen.
➔ Programazio didaktikoak modu telematikoan aurkeztu beharko dira, 

dokumentu bakarrean, 20 MB-tik gorakoa ez den PDF (Portable Document 
Format) formatuan.

➔ Programazio didaktikoak originalak eta pertsonalak izanen dira, eta 
izangai bakoitzak berea prestatuko du.

➔ Programazio didaktikoa entregatu ondotik, frogagiria inprimatzen ahalko du 
izangaiak, horixe izanen baita dokumentua aurkeztu izana justifikatzeko 
agiria. 

➔ Espezialitate eta hizkuntza bererako programazio didaktiko bat baino 
gehiago aurkeztuz gero, aurkeztutako azkena besterik ez da kontuan 
hartuko.

➔ Programazio didaktikoa garaiz aurkezten ez duten pertsonek uko eginen 
diote hautapen prozeduran parte hartzen jarraitzeko eskubideari.

➔ Epea bukatuta, aurkeztutako programazio didaktikoa ez da inola ere 
zuzentzen edo ordezkatzen ahalko.

2. PROGRAMAZIO DIDAKTIKOA ENTREGATZEA.



3. A ZATIA: PROGRAMAZIO DIDAKTIKO BAT AURKEZTEA ETA 
         DEFENDATZEA (aurkezpenaren egunean). 

○ Programazio didaktikoa epaimahaiaren aurrean defendatuko da. 
Izangaiak gehienez ere hogeita hamar minutu izanen ditu azalpen 
hori egiteko.

○ Azalpena egiteko, izangaiak programazio didaktikoaren kopia bat 
eramaten ahalko du, aurkeztu zuenaren berdin-berdina, bai eta 
egoki iruditzen zaion material osagarria ere, berak eramanda.

○ Programazio didaktikoaren aurkezpena eta defentsa 0-10 puntu 
bitarte baloratuko da, eta oposizioaldiko bigarren probaren 
kalifikazioaren %30 eginen du.



➔ PROGRAMAZIO DIDAKTIKOA.

208/2025 EBAZPENA, urriaren 15ekoa, Hezkuntza Departamentuko Irakasleak 
Hautatzeko eta Lanpostuak Betetzeko Zerbitzuko zuzendariak emana.



LEHEN HEZKUNTZAKO PROGRAMAZIOA 
EGITEKO ARAUDIA: NAFARROA

● 67/2022 Foru Dekretua, ekainaren 22koa, Nafarroako Foru Komunitateko Lehen 
Hezkuntzaren etapako irakaskuntzen curriculuma ezartzen duena (2022ko 130. Nafarroako 
Aldizkari Ofiziala, uztailaren 1ekoa).

● 63/2022 Foru Agindua, abuztuaren 8koa, Hezkuntzako kontseilariak emana, Nafarroako 
Foru Komunitateko lurralde eremuan dauden ikastetxeetan Lehen Hezkuntzako 
irakaskuntzen ezarpena eta ordutegia arautzen dituena (2022ko 169. Nafarroako Aldizkari 
Ofiziala, abuztuaren 25ekoa).

● 52/2023 Foru Agindua, ekainaren 12koa, Hezkuntzako kontseilariak emana, Nafarroako 
Foru Komunitatean Lehen Hezkuntzan diharduten ikasleak ebaluatu eta mailaz igotzeko era 
arautzen duena (2023ko 136. Nafarroako Aldizkari Ofiziala, ekainaren 29koa).

● 69/2023 Foru Agindua, abuztuaren 21ekoa, Hezkuntzako kontseilariak emana, Nafarroako 
Foru Komunitateko unibertsitateaz kanpoko ikastetxeetako hezkuntza inklusioa arautzen 
duena (2023ko 196. Nafarroako Aldizkari Ofiziala, irailaren 19koa).



ESTATUKO LEGEDIA
- 3/2020 Lege Organikoa, abenduaren 29koa, Hezkuntzari buruzko maiatzaren 3ko 

2/2006 Lege Organikoa aldatzen duena (LOMLOE). 

- 984/2021 Errege Dekretua, azaroaren 16koa, Lehen Hezkuntzako ebaluazioa eta 
promozioa arautzen dituena, bai eta Derrigorrezko Bigarren Hezkuntzako, 
Batxilergoko eta Lanbide Heziketako ebaluazioa, promozioa eta titulazioa ere.



PROGRAMAZIO DIDAKTIKOA KOKATZEN.

● Programazio didaktikoak Nafarroako Foru Komunitateko ikastetxe publiko bat 
hartu beharko du testuinguru gisa, 2025-26 ikasturtean, eta parte hartzen den 
espezialitatearekin lotutako arlo edo esparru (arloak edo esparruak, Haur 
Hezkuntzako bigarren zikloaren kasuan) baten curriculumari buruzkoa izanen da 
(deialdi hau Nafarroako Aldizkari Ofizialean argitaratzen den egunean indarrean 
dagoena). 

● Programazioa kasuan kasuko espezialitateko irakasleek irakasteko eskumena duten 
hezkuntza maila edo etapa baten ikasturte baterako prestatuko da.

● Programazioa euskaraz edo gaztelaniaz eginen da, parte hartzeko espezialitatearen 
eta hizkuntzaren arabera, Atzerriko Hizkuntza: Ingelesa espezialitatean izan ezik, 
hori ingelesez garatuko baita.



PROGRAMAZIO DIDAKTIKOAREN ATALAK.

● Sarrera.
● Justifikazioa.
● Testuingurua.
● Curriculum elementuak.
● Metodologia.
● Ebaluazioa. 
● Aniztasunari erantzutea.
● Unitate didaktikoak.
● Bibliografia. 



Honako elementu hauek zehaztu beharko dira: 

● Helburuak.
● Funtsezko konpetentziak.
● Konpetentzia espezifikoak.
● Deskriptore operatiboak. Hala badagokio.
● Oinarrizko jakintzak.
● Metodo pedagogikoak.
● Ebaluazio irizpideak.
● Metodologia.
● Materialak eta baliabide didaktikoak.
● Hezkuntza-laguntzaren premia espezifikoa duten ikasleei arreta emateko neurriak.
● Irteera-profila. Hala badagokio. Bai eta horrek konpetentziak eskuratzeko eta etapako 

helburuak lortzeko egiten duen ekarpena ere, hala badagokio.

PROGRAMAZIOA OSATZEN DUTEN UD-en EDUKIA



KALIFIKAZIO IRIZPIDEAK: A ZATIA. 
PROGRAMAZIO DIDAKTIKO BAT AURKEZTEA

ETA DEFENDATZEA.
● FORMAZKO BETEBEHARRAK: 

○ Programazio didaktikoak ez baditu betetzen V. eranskinean adierazitako 
formazko betebeharrak, probaren zati horri dagokion puntuazioaren %50 
kenduko zaio izangaiari. 

● BALORAZIO IRIZPIDEAK
- Antolaketa:

○ Programazioaren aurkezpena eta justifikazioa egitea eta Nafarroako Foru 
Komunitatean indarrean dagoen curriculumaren araberako testuingurua 
azaltzea. 

○ Ongi planteatuak egotea programazioa osatzen duten elementuak, atalen 
koherentzia eta proposatzen duen sekuentziazioaren logika.



- Eduki teknikoa: programazio didaktikoak indarrean dagoen araudian ezarritako 
curriculumeko elementu guztiak ditu, kasuan kasuko hezkuntza etaparen 
mailarekin bat etorriz. 

- Eduki didaktikoa:  
○ Ikasmailarako egokiak diren metodologia, materialak eta baliabide 

didaktikoak. 
○ Prozedurak, lanabesak, tresnak eta ebaluazioari lotutako bestelako 

alderdiak zehaztea, Nafarroako Foru Komunitatean ebaluazioaren arloan 
aplikatu beharreko araudiari jarraituz.

○ Banakako desberdintasunei erantzuteko neurriak, arreta berezia jarriz 
hezkuntza-laguntzako berariazko premiak dituzten ikasleentzako neurriei.



- Komunikazio gaitasuna. 
○ Ideiak modu egituratuan eta ulergarrian adierazi dira, 

komunikazio-testuingurura egokitutako formalitate-mailarekin hitz egiteko 
gaitasunarekin.

○ Ebaluazio epaimahaiaren galderei emandako erantzunak egokiak eta 
koherenteak izan dira.



PROGRAMAZIOA 
ATALEZ ATAL



AURKIBIDEA:
0. SARRERA

1. JUSTIFIKAZIOA

2. TESTUINGURUA

3. CURRICULUM ELEMENTUAK

4. METODOLOGIA

5. EBALUAZIOA

6. ANIZTASUNARI ERANTZUTEA

7. UNITATE DIDAKTIKOAK

8. BIBLIOGRAFIA



0. SARRERA
1. TESTU AURKEZPENA. 

Programazioaren sarrera atala, testu labur batekin hasi: oposizioaz, kidegoaz, eta 2025‑2026 
ikasturteko deialdiaren garrantziaz hitz eginez.

2. PROGRAMAZIOAREN HELURUAK ETA ORIENTABIDE OROKORRAK 

3. EGITURA ETA EDUKIEN AURREIKUSPENA

- Programazioaren atalak zeintzuk diren: zer agertuko den, etab. 
- Euskararen, berdintasunaren eta inklusioaren ikuspegia: euskararen normalizazioa, 

genero‑ikuspegia, hezkidetza, aniztasunaren kudeaketa, ikasleen behar bereziak. Honek 
erakusten du deialdiak dimentsio zabala duela, ez soilik tekniko‑administratiboa.



HORTAZ…

Bertan programazioaren garapenean zehaztuko diren atalen berri emango da. 
Hau da, zein hurrenkeratan, zergatik, zer eransten dion atal bakoitzak gure 
ikaskuntza-irakaskuntza prozesuei... Zein arlo eta maila aukeratu ditugun ere 
aipatuko dugu, arloaren izaera zein den azalduz. 

ADI!

Kontuan hartu sarrera on bat egiteak aukera emango digula gerora gure 
programazioa antolatzeko.



1. JUSTIFIKAZIOA
1. Zertarako programatzen dugu? (komenigarria da, programazioaren definizio bat 
bilatzea). 

Adibidez: 

”Programazio didaktikoa irakasle‐lanaren atal bat da, eta irakasteko eta ikasteko 
prozesua hobetzearekin lotuta dago. Funtsean, ikasleen beharrak eta ezaugarriak 
balioesten ditu, lortu nahi diren helburuak aztertzen ditu, eta, beraz, irakasle‐taldeak 
ikasleek ahalik eta arrakastarik handiena lortzeko hartzen dituen erabakiak zehazten 
ditu. Aurretiko hausnarketa horiek egokiak eta errealistak izatearen baitan egongo 
da,neurri batean, programazioaren kalitatea, bai eta egingo den proiektuaren emaitza 
ere”.



Programazioak dituen ezaugarriak aipatu: 

- Egokitzailea: programazioa ikasleen ezaugarrietara, testuinguru soziokulturalera eta 
hezkuntza‐proiektuaren markora egokitzen da.

- Konkretatzailea: curriculumean jasotakoa, maila praktikoan gauzatzen da, ziklo edo ikasmaila 
zehatz batera eramanez.

- Malgua: programazioak eguneroko praktika moldatzeko aukera ematen du, ikasleen 
aurrerapenaren eta testuinguruko aldaketen arabera.

- Koherentea eta bateragarria: ikastetxeko hezkuntza‐proiektuarekin, curriculum‐proiektuarekin 
eta tutoretza‐planarekin bat etorri behar du.

- Bideragarria: helburuak, jarduerak eta ebaluazio‐irizpideak errealistak eta aplikagarriak izan 
behar dira, eskuragarri dauden baliabideekin eta denborarekin.



- Ebaluagarria: programazioaren elementuak etengabe ebaluatu eta 
hobetzeko moduan planteatu behar dira.

- Parte-hartzailea: irakasle taldeak elkarlanean prestatzen du, ikasleen eta 
familien beharrak kontuan hartuz.

- Integratzailea eta inklusiboa: ikasleen aniztasuna eta berdintasuna 
bermatzeko diseinatzen da.

- Irekia eta dinamikoa: ez da dokumentu itxia, baizik eta etengabe 
eguneratzeko eta berrikusteko modukoa.

- …



2. ARAUDIA, Lehen Hezkuntzan:
– 67/2022 Foru Dekretua, ekainaren 22koa, Nafarroako Foru Komunitatean Lehen Hezkuntzako 
curriculuma ezartzen duena (2022ko 130. Nafarroako Aldizkari Ofiziala, uztailaren 1ekoa).

– 63/2022 Foru Agindua, abuztuaren 8koa, Hezkuntzako kontseilariak emana, Nafarroako Foru 
Komunitateko lurralde eremuan dauden Lehen Hezkuntzako ikastetxeetako irakaskuntzen 
ezarpena eta ordutegia arautzen dituena (2022ko 169. Nafarroako Aldizkari Ofiziala, abuztuaren 
25ekoa).

– 52/2023 Foru Agindua, ekainaren 12koa, Hezkuntzako kontseilariak emana, Nafarroako Foru 
Komunitatean Lehen Hezkuntzan ari diren ikasleen ebaluazioa eta sustapena arautzen dituena 
(2023ko 136. Nafarroako Aldizkari Ofiziala, ekainaren 29koa).

– 69/2023 Foru Agindua, abuztuaren 21ekoa, Hezkuntzako kontseilariak emana, Nafarroako 
Foru Komunitateko unibertsitateaz kanpoko ikastetxeetako hezkuntza inklusioa arautzen duena 
(2023ko 196. Nafarroako Aldizkari Ofiziala, irailaren 19koa).



LABURBILDUZ: 
- SARRERA

- Programazioaren atalak zeintzuk izango diren. 
- Nori zuzendua? Arloa eta maila 

- JUSTIFIKAZIOA:
- Zertarako programatzen dugun, zer den eta ezaugarriak (ikuspegi 

teoriko batetik). 
- Aipatu beharreko legeak kontuan izan (LH).  



2. TESTUINGURUA

1. NON KOKATZEN DA IKASTETXEA? 

2. NORI ZUZENDUTA DAGO PROGRAMAZIOA?



1. NON KOKATZEN DA? Ikastetxea non dago? HERRIA/AUZOA…

- Ez da ikastetxearen izena edo herriaren izena agertu behar. Baina non 
aurkitzen den aipatu behar. Herri txiki bat bada, ez da zertan izena esan behar. 
Hirian bada, komenigarria da kokapena adieraztea. KONTUZ! Ez aipatu eskolaren 
izenik, tribunaleko batek ezagutu dezakeelako eta zure programazioaren 
ebaluazioan eragina izan.

- KOMENIGARRIA: Hiria bada, aipatu, herria bada, ez. Eskola ez aipatu. 

HORTAZ: 
- Nafarroan aurkitzen dela bai: iparraldean, erdialdean… 
- Inguruneko errealitate sozioekonomikoa aipatu. 
- Nolakoa den herria / auzoa: zerbitzuak, etab.
- Bertan, euskararen egoera zein den.
- Ikastetxean parte hartzen duen komunitatea aipatu. 



IKASTETXEA: 

ADI! izaera publikokoa dela adierazi eta zein eredutakoa 
den.  

- Nolako den eraikina? (pisuak, gelak,...) deskribatu.
- Bertako langileak zeintzuk diren: orientatzailea, 

espezialistak…
- Zein proiektutan daude? IK-KI, Skolae,...



2. NORI ZUZENDUA DAGO?
- IKASLE TALDEAREN INFORMAZIOA: maila, adina,... 
- Adinaren GARAPEN PSIKOEBOLUTIBOAK aipatu: 

■ Garapen motorea. 
■ Garapen kognitiboa. 
■ Garapen afektibo-soziala. 
■ Hizkuntzaren garapena. 

- Gure TALDEAREN EZAUGARRI NAGUSIAK aipatu beharko ditugu: 
zenbat ikasle, jatorria, premia bereziak.....

- ADI! ONGI DESKRIBATU IKASLE TALDEA. PROGRAMAZIOAREN 
OINARRIA DA. EZ DELAKO BERDINA, 5 URTEKO HAURRENTZAT 
PROGRAMATZEA EDO 10 URTEKO HAURRENTZAT.



LABURBILDUZ… 
Herriaren deskribapena (ezaugarri demografikoak, 

kokapena, ezaugarri sozio-ekonomikoak, hizkuntza 

egoera, hezkuntza komunitateko agenteak...) + 

ikastetxearen ezaugarriak (fisikoak + ikastetxearen 

proiektuak) + taldearen deskribapena.



➔ ZER GALDERARI ERANTZUNGO DIOGU.

https://www.lexnavarra.navarra.es/detalle.asp?r=5954950#ERANSKINA

 

67/2022 FORU DEKRETUA, ekainaren 22koa, Nafarroako  Foru Komunitateko 
Lehen Hezkuntzaren etapako irakaskuntzen curriculuma ezartzen duena.

3. CURRICULUM ELEMENTUAK

https://www.lexnavarra.navarra.es/detalle.asp?r=5954950#ERANSKINA
https://www.lexnavarra.navarra.es/detalle.asp?r=5954950#ERANSKINA


Puntu honetan deialdiak aipatzen dituen eta curriculumean bertan "curriculum 
osagai" gisa definitzen direnak jasoko ditugu.
- Kontuan hartu bakoitzak dagokion curriculuma aukeratu behar duela etapako 
helburuak eta aipatzerakoan. Eta, oinarrizko jakintzak zein ebaluazioa norberaren 
espezialitate edo ikasketa batzuetako irakasgai edo modulo bati buruzkoa izan 
behar dute.
- Beraz, zuek aukeratutako etapako curriculuma hartu eta bertatik jaso ondoren 
jasoko ditugun curriculum osagaiak.
- Dekretuek "curriculum osagaiak" nola definitzen dituzten ikusiko dugu.



3. ARTIKULUA. Definizioak
➔ ZER GALDERARI ERANTZUNGO DIOGU. 

Foru dekretu honen ondorioetarako, honela ulertuko dira hitz hauek:

a) HELBURUAK: ikasleek etapa amaitzean erdiestea espero diren lorpenak, funtsezko konpetentziak 
bereganatzearekin lotuta. Letrekin sailkatzen dira.

b) FUNTSEZKO KONPETENTZIAK: ezinbestekotzat jotzen diren jardunak, ikasleek beren prestakuntza 
ibilbidean arrakasta bermatuta aurrera egin ahal izateko eta erronka globalei eta tokikoei aurre egiteko bete 
beharrekoak:

● Hizkuntza komunikaziorako konpetentzia (HKK).

● Eleaniztasunerako konpetentzia (KE).

● Matematikarako konpetentzia eta zientzia, teknolopgia eta ingeniaritzarako konpetentzia (STEAM).

● Konpetentzia digitala (KD).

● Konpetentzia pertsonala, soziala eta ikasten ikastekoa (KPSII). 

● Herritar konpetentzia (HK).

● Ekimenerako konpetentzia (EK).

● Kulturaren kontzientzia eta adierazpenerako konpetentzia (KKAK).



c) FUNTSEZKO KONPETENTZIEN DESKRIPTORE ERAGILEAK: erreferentzia esparrua, 
konpetentzia espezifikoak eta funtsezko konpetentziak lotzen dituena, bide ematen duena 
konpetentzia espezifikoak ebaluatuta funtsezko konpetentzien bereganatze-maila zehazteko.

d) KONPETENTZIA ESPEZIFIKOAK: ikasleek zenbait jarduera edo egoeratan betetzeko gai izan 
behar duten jardunak, jarduera edo egoera horiei heltzeko beharrezkoak direnean arlo edo esparru 
bakoitzaren oinarrizko jakintzak. Konpetentzia espezifikoek lotzen dituzte, alde batetik, ikasleen 
irteera-profila, eta, bestetik, arloen edo esparruen oinarrizko jakintzak eta ebaluazio irizpideak.

e) OINARRIZKO JAKINTZAK: arlo edo esparru bati dagozkion edukiak osatzen dituzten 
ezagutzak, trebetasunak eta jarrerak, konpetentzia espezifikoak bereganatzeko ikasi beharrekoak.



g) EBALUAZIO IRIZPIDEAK: erreferenteak dira, eta egoera edo jarduera batzuetan ikasleengandik 
espero diren jardun-mailak adierazten dituzte; egoera edo jarduera horiek lotuta daude, ikaskuntza 
prozesuaren une jakin batean, arlo bakoitzaren konpetentzia espezifikoekin.

h) IKASKUNTZA EGOERAK: ikasleek funtsezko konpetentziekin eta konpetentzia espezifikoekin 
lotutako jarduerak gauzatzea dakarten egoerak eta jarduerak, konpetentzia horiek eskuratu eta 
garatzen laguntzen dutenak.

i) IKASLEEN IRTEERA-PROFILA: (aurrerantzean, irteera-profila): tresna bat, zeinetan zehazten 
baitira Espainiako hezkuntza sistemak Oinarrizko Hezkuntzari dagokionez dituen printzipioak eta 
xedeak. Irteera-profilak identifikatu eta definitzen ditu, XXI. mendeko erronkei dagokienez, ikasleek 
Oinarrizko Hezkuntzaren etaparen bukaeran garatuta izan behar dituzten funtsezko konpetentziak, 
eta Lehen Hezkuntzaren bukaeran espero den jardun-mailari buruzko orientabideak sartzen ditu.



j) Arloak: 
- Ingurune Naturalaren, Sozialaren eta Kulturalaren Ezagutza; Natur 

Zientzietan eta Gizarte Zientzietan banatu daiteke.
- Arte Hezkuntza; bitan banatu daiteke: batetik, Plastika eta Ikus Hezkuntza 

eta, bestetik, Musika eta Dantza.
-  Gorputz Hezkuntza.
-  Gaztelania eta Literatura.
- Euskara eta Literatura, hala dagokionean.
- Atzerriko Hizkuntza.
- Matematika.



LABURBILDUZ…
Gure programazioari dagozkion 
curriculum elementuak jaso. 



METODOLOGIA
➔ NOLA GALDERARI ERANTZUNGO DIOGU. 

f) METODO PEDAGOGIKOAK: irakasleek, kontzienteki eta gogoeta baten ondorioz, antolatu eta 
planifikatzen dituzten estrategiak, prozedurak, teknikak eta ekintzak; elkarren artean koordinatuta, 
helburu dute ikasleen ikaskuntza bideratzea helburuak eta funtsezko konpetentziak nahiz 
konpetentzia espezifikoak lortzera.



4. METODOLOGIA,  curriculumaren arabera.
7. artikulua, PRINTZIPIO PEDAGOGIKOAK

1. Etapa honetan, arreta berezia jarriko zaio hezkuntza-inklusioa bermatzeari, ikasleei eta haien 
ikasteko premiei laguntza pertsonalizatua emateari, parte-hartzeari eta bizikidetzari, ikasteko zailtasunen 
prebentzioari eta, egoera horietako edozein detektatu bezain laster, errefortzu- eta 
malgutze-mekanismoak, alternatiba metodologikoak edo bestelako neurri egoki batzuk abian jartzeari.

2. Hezkuntzaren esku-hartzearen helburua izanen da oinarri batzuk garatu eta pixkanaka sendotzea, 
ikasle bakoitzari errazteko Lehen Hezkuntzaren bukaeran, ikasleen irteera-profilean aurreikusitako 
konpetentziak modu egokian bereganatzea, betiere kontuan hartuta ikasle bakoitzaren heltze prozesua eta 
etapa honetarako aurreikusitako jardun-mailak.

3. Etapako arlo batzuetan berariazko tratamendua izan dezaketen arren, arlo guztietan landuko dira irakurriaren 
ulermena, ahozko eta idatzizko adierazpena, ikus-entzunezko komunikazioa, konpetentzia digitala eta sormenaren, 
espiritu zientifikoaren eta ekintzailetzaren sustapena.



4. Arreta berezia jarriko zaie beste konpetentzia batzuk bereganatzeko izaera instrumentala duten 
ikaskuntzei.

5. Horrekin batera, arlo guztietatik sustatuko da emakumeen eta gizonen berdintasuna, bakerako 
hezkuntza, kontsumo arduratsurako eta garapen jasangarrirako hezkuntza eta osasunerako 
hezkuntza, hezkuntza afektibo-sexuala barne.

6. Era berean, arreta berezia jarriko zaie hezkuntza orientazioari, tutoretza-lanari, hezkuntza 
emozionalari eta balioen hezkuntzari.

7. Autonomia eta hausnarketa sustatzen dituen ikaskuntza esanguratsua indartuko da.

8. Irakurtzeko ohitura sustatzeko eta irakurmena menderatzera iristeko, egunero denbora bat eskainiko 
diote ikastetxe guztiek irakurketari, bakoitzak bere hezkuntza-proiektuan jasotako moduan. Horretan 
laguntzeko, Hezkuntza Departamentuak irakurketa eta alfabetatzea sustatzeko planak bultzatuko ditu 
hainbat hedabide, teknologia eta hizkuntzatan. Horretarako, beharrezkoa bada, familien edo legezko 
tutoreen eta boluntarioen laguntza baliatuko da, eta jardunbide egokien trukea eginen da.



9. Konpetentziak errazago barnera daitezen, ikasleentzako proiektu esanguratsuak egiteko 
eta arazoak elkarlanean konpontzeko erabiliko da eskola-orduetako denbora bat, eta 
autoestimua, autonomia, hausnarketa eta erantzukizuna indartuko dira. Horretarako, 
Hezkuntza Departamentuak zehaztuko du ikastetxeek zenbat eskola-ordu izanen dituzten etapako 
konpetentzia guztien garapen integratua bermatzeko eta zeharkako edukiak arlo eta esparru 
guztietan sartuko direla ziurtatzeko.

10. Atzerriko hizkuntzen irakaskuntzan ulermena, adierazpena eta ahozko interakzioa 
lehenetsiko dira. Gaztelania edo, hala dagokionean, euskara, atzerriko hizkuntzak ikasteko 
prozesuan laguntzeko baizik ez da erabiliko.



METODOLOGIA: ZER JARRI MODU PRAKTIKOAN?

- Planteamendu pedagogiko bat pentsatu. Ikuspegi eraikitzaile bat oinarri, 
ikuspegi inklusibo batetik. 

- Antolaketa eta planifikazio aldetik, gure sekuntzia edo unitateetan 
hurrenkera bat ikusi behar da.

- Estrategia desberdinak daude eta batzuk zehaztu behar dira: proiektuetan 
oinarritutako ikaskuntza, talde lana (lankidetzan ikastea),... Estrategia 
desberdinak aukeratu eta azaldu bakoitza zertan dantzan. 

- KONTUZ! ONGI DEFINITU ZEINTZUK ERABILIKO DIREN. ESTRATEGIA 
EDO TEKNIKA GUZTIEK EZ DUTE MOMENTU GUZTIETAN BALIO.



BALIABIDE DIDAKTIKOAK eta MATERIALAK FINKATU

★ Saioetan zeintzuk erabiliko diren ere aipatu beharko dira. 

IKT-een ERABILERA  

★ Gaitasun digitala,  aipatu egin behar da. 

Gure unitaeetan ere agertuko da.  



● Kontuan hartu ikasleen gaitasun digitalak garatzea hezkuntzaren helburuetako 
bat dela eta, badagoela europako marko bat (DIGICOMP eredua).

● Zein da gure ikasleen irteera profila? IKT-ek hezkuntzan bete behar duten 
paperaren inguruan hausnartzea ez dago gaizki. Izan ere, helburu edo bitarteko 
(lanabes) behar dute izan? Gure planteamenduetan zer jaso behar dugu? 
Moodle, Koaderno digitalak, Google Classroom, horiek baldin badira gure 
tresnak horiek aipatuko ditugu.

● Zer eta zertarako erabiliko ditugun zehaztuz. Horietaz gain, infografiak, 
denbora lerroak, simulazioak, aurkezpenak, komunikaziorako edo zernahi 
funtzioetarako erabiltzen ditugun tresnak ere aipatuko ditugu.



LABURBILDUZ…

MARKO TEORIKOA + FORU 
DEKRETUAK DIOENA + GURE 
PLANTEAMENDUA. 



5. EBALUAZIOA
➔ ZER/NOLA EBALUATU?

ZER IZANGO DUGU KONTUAN? 
1. ZER IDATZI: LEGEA LH-n:
– 67/2022 Foru Dekretua, ekainaren 22koa, Nafarroako Foru Komunitatean Lehen Hezkuntzako 
curriculuma ezartzen duena (2022ko 130. Nafarroako Aldizkari Ofiziala, uztailaren 1ekoa).

– 52/2023 Foru Agindua, ekainaren 12koa, Hezkuntzako kontseilariak emana, Nafarroako Foru 
Komunitatean Lehen Hezkuntzan ari diren ikasleen ebaluazioa eta sustapena arautzen dituena 
(2023ko 136. Nafarroako Aldizkari Ofiziala, ekainaren 29koa).



2. EBALUAZIOAREN INGURUKO HAUSNARKETA TEORIKO BAT: zer den, zertan 
oinarritzen den… Pixkat modu teorikoan aipatu.

3. NIRE PLANTEAMENDUA: noiz, nola, nork eta zer ebaluatuko dudan zehaztu 
beharko dugu.

- Noiz?: ebaluazioak une desberdinak izango ditu. Hasierakoa, 
tartekoa,amaierakoa.

- Nola?: zein tresna erabiliko ditut ebaluatzeko?

- Nork ebaluatuko du? ikasleek, irakasleek, ko-ebaluazioa,autoebaluazioa, 
heteroebaluazioa… 

- Zer ebaluatuko dugu?: baliabide interesgarri bat: “Curriculum-erabakiak: 
ebaluazioaren inguruko erabakiak”. Sarean dago:
https://berritzegunenagusia.eus/0/erretroikt/ebaluaziotresnak_eta_modali
tateak.html 

https://berritzegunenagusia.eus/0/erretroikt/ebaluaziotresnak_eta_modalitateak.html
https://berritzegunenagusia.eus/0/erretroikt/ebaluaziotresnak_eta_modalitateak.html


LABURBILDUZ…

MARKO TEORIA + LEGEDIA + GURE 
PLANTEAMENDUA. 



6. ANIZTASUNA
Atal honetan erantzun behar dugun galdera nagusia honakoa da:

➔ Nola erantzungo diogu gure gelako aniztasunari (aurretik deskribatu dugun 
gela horri, alegia).

➔ Horretarako:

- Zer dio 67/2022 Foru Dekretuak aniztasunari buruz? Curriculumean agertzen dena begiratu.

- 69/2023 Foru Agindua, abuztuaren 21-ekoa, Hezkuntzako kontseilariak emana, Nafarroako 
Foru Komunitateko unbertsitatzez kanpoko ikasteetxetako hezkuntza inklusioa arautzen duena.



ANIZTASUNA
- Zein erantzun emango diot nire gelako aniztasunari?

● Ikastetxea da, bere osotasunean, bertako ikasle guztien aniztasunari erantzun inklusiboa eta 
hezkidetzan oinarritua emateko arduraduna, haien presentzia, parte-hartzea eta ikaskuntza 
bermatuz, eta, horretarako, konpromiso irmoa erakutsi behar du bikaintasunaren, ekitatearen eta 
genero-berdintasunaren printzipioekin, hezkuntza inklusiboaren oinarri diren aldetik.

● Ikasleen aniztasunari ahalik eta egokien erantzuteko, funtsezkoa da irakasle talde osoaren lana. 
Ikaskuntzarako sarbidea oztopatzen duten trabak hautematea izanen du ardatz, eta horiek 
ezabatzeko helburuak zein diren adierazi behar du (hobekuntza planean jaso beharko dira 
helburuok). Erantzun hori ikasturtea antolatzeko alderdi nagusietako bat izan behar da.



GARRANTZITSUA!KONTUAN IZAN!

Neurrien ezarpenak paradigma kontestualari erantzunen 
dio Ikaskuntzaren Diseinu Unibertsalaren (IDU) 
ikuspegitik, hala, curriculumaren malgutasuna sustatuz, 
curriculuma irekia eta inklusiboa izateko hasieratik, 
etorkizuneko beharrezko eta ekidin ezinezko 
egokitzapenak murrizten saiatuz.



ANIZTASUNA: CURRICULUMAK
15. ARTIKULUAN AIPAMENA EGITEN DU (BANAKAKO DESBERDINTASUNEI ARRETA JARTZEA). 

1. Inklusioa sendotzeko eta kalitatezko hezkuntzarako eskubidea bermatzeko, etapa honetan garrantzia 
emanen zaie, bereziki, ikasleen arreta indibidualizatuari, haien premia berariazkoak goiz detektatzeari eta 
laguntza eta errefortzu mekanismoak ezartzeari, ikasleak ikasmaila berean gelditzea saihesteko, batez ere 
gizarte egoera ahulean daudenen artean.

2. Hezkuntza Departamentuak ezarritakoaren barruan, ikastetxeek, beren ikasleen banako potentziala ahalik 
eta gehien garatze aldera, behar diren neurriak hartuko dituzte haien hezkuntza premiei erantzuteko, haien 
erritmo eta ikaskuntza estiloak kontuan hartuta. Horretarako, ikastetxeek arlo, ikasketa, espazio eta denboren 
antolaketa malgutzeko neurriak ezartzen ahalko dituzte, eta alternatiba metodologikoak sustatzen, ikasle 
guztien ikasteko gaitasuna eta emaitzak pertsonalizatzeko eta hobetzeko.

 



3. Neurri horiek ikastetxeen hezkuntza proiektuen parte izanen dira, eta ikasle guztiek Lehen 
Hezkuntzaren bukaeran, irteera-profilaren arabera, espero den konpetentzia-maila eta etapako 
helburuak lortzea ahalbidetzera bideratuko dira, eta hortaz, neurri horien onura hartzen 
dutenentzat ez dute ekarriko inolako diskriminaziorik, hurrengo ziklo edo etapara igotzea 
galaraziko dienik.

4. Ikasteko zailtasunak detektatu bezain laster abian jarriko diren laguntza eta errefortzu 
mekanismoak antolaketakoak, curriculumekoak eta metodologikoak izanen dira. Neurri horien 
artean sar daitezke ikastalde arruntean laguntza jasotzea, taldekatze malguak edo curriculumaren 
egokitzapenak.



16. ARTIKULUAN: HEZKUNTZA LAGUNTZAKO BERARIAZKO PREMIAK DITUZTEN IKASLEAK

A) Printzipio orokorrak.

1. Hezkuntza laguntzako berariazko premiak dituzten ikasleak dira hezkuntza arreta arruntaz 
bestelakoa behar dutenak, hezkuntza premia bereziak dituztelako, heltze prozesuko atzerapenagatik, 
hizkuntzaren eta komunikazioaren garapenaren nahasmenduengatik, arretaren edo ikasteko 
prozesuaren nahasmenduengatik, ikaskuntzarako hizkuntzaren ezezagutza handiagatik, gizarte eta 
hezkuntza ahulezia egoeran egoteagatik, adimen gaitasun handiak izateagatik, hezkuntza sisteman 
berandu sartzeagatik edo baldintza pertsonalengatik edo eskola historiaren baldintzengatik.



2. Ikasteko zailtasunak detektatu eta berehala neurri inklusiboak hartuko dira, antolaketakoak, 
curriculumekoak eta metodologikoak, hezkuntza-laguntzako berariazko premiak dituzten ikasleek 
etapako helburuak eta konpetentziak lortu ahal izateko. Neurri horietako batzuk izan daitezke talde 
arruntean laguntza ematea, taldekatze malguak egitea edo curriculumaren egokitzapenak, bai eta 
malgutzearen alde egitea eta alternatiba metodologikoak erabiltzea atzerriko hizkuntzaren 
irakaskuntzan eta ebaluazioan, batez ere hura ulertzeko eta erabiltzeko zailtasunak dituzten 
ikasleen kasuan.

3. Era berean, ikastetxeek behar diren neurri egokienak ezarriko dituzte ebaluazioarekin lotutako 
prozesuak egiteko baldintzak ikasle horien beharretara egokitu daitezen.



B) Hezkuntza premia bereziak dituzten ikasleak.

1. Hauek dira hezkuntza-premia bereziak dituzten ikasleak: hezkuntza jasotzea, eskolan egotea, parte 
hartzea edo ikastea mugatzen dieten oztopoak dituztenak -desgaitasunak edo jokabidearen, 
komunikazioaren eta hizkuntzaren nahasmendu larriak dituztelako eskolatze-aldiaren tarte batean edo 
eskolatze-aldi osoan-, berariazko hezkuntza-laguntza eta -arreta batzuk behar dituztenak haien 
garapen-mailarekin bat datozen ikaskuntza-helburuak betetzeko.

2. Hezkuntza-premia bereziak dituzten ikasleei erantzuna emateko, ikastetxeek egokitzapenak ezartzen 
ahalko dituzte, curriculumaren ebaluazio irizpideetatik eta oinarrizko jakintzetatik nabarmen aldentzen 
direnak, etapako funtsezko konpetentziak eta helburuak ahalik eta gehien garatzeko aukera emateko 
xedearekin.



3. Egokitzapen horiek beharrezkoak diren arloetan, ebaluazio jarraitua egiteko erreferenteak 
egokitzapenetan finkatutako curriculum elementuak izanen dira, eta horrek ez die galaraziko 
ikasleei zikloz edo etapaz igotzea.

4. Ikasle horien hezkuntza-premiak ahal bezain laster identifikatu eta baloratuko dituzte 
horretan aditu diren profesionalek, Hezkuntza Departamentuak finkatzen dituen 
baldintzetan. Prozesu horretan, nahitaez, entzun egin beharko zaie ikaslearen gurasoei edo 
legezko tutoreei, eta informazioa eman beharko zaie. Hezkuntza Departamentuak sor 
daitezkeen desadostasunak konpontzeko prozedurak arautuko ditu, betiere kontuan hartuta 
adingabearen interes gorena eta erregimen inklusiboena lehenesten duten familien 
borondatea.



C) Ikasteko zailtasun espezifikoak dituzten ikasleak.

1. Ikasle horien hezkuntza-premiak ahal bezain laster identifikatu eta baloratuko dira, 
eta horietarako esku-hartzea ere lehenbailehen eginen da, Hezkuntza 
Departamentuak finkatzen dituen baldintzetan.

2. Ikasle horien eskolatzea normalizazio eta inklusio printzipioek arautuko dute; 
eskolatzeak diskriminaziorik ez egotea ziurtatuko du, bai eta hezkuntza sisteman 
sartzeko eta egoteko berdintasun efektiboa ere.



D) Espainiako hezkuntza sisteman berandu sartzen diren ikasleak.

1. Espainiako hezkuntza sisteman berandu sartzen diren ikasleak eskolatzeko, kontuan hartuko 
dira haien egoera, ezagutzak, adina eta historia akademikoa. Eskolatze hizkuntzan edo 
hizkuntzetan gabezia handiak baldin badituzte, arreta berariazkoa jasoko dute, ikastalde 
arruntetan eskolatzearekin batera betiere, eta talde horiekin eginen du ahalik eta eskola-ordu 
gehien astean.

2. Dena dela, curriculumeko konpetentzia-mailan ziklo bateko edo gehiagoko atzerapena 
dutenak adinagatik dagokiena baino ikasmaila bat beherago eskolatzen ahalko dira. Ikasle 
horientzat behar diren errefortzu neurriak hartuko dira, eskolan integratzen eta atzerapena 
gainditzen laguntzeko eta ikasketak aprobetxamenduarekin egiten jarrai dezaten. Atzerapen 
hori gainditzen bada, adinaren arabera dagokion mailan sartuko da ikaslea.



E) Adimen gaitasun handiko ikasleak. 

1. Ikastetxeek behar diren neurriak hartuko dituzte adimen-gaitasun handiak dituzten ikasleak 
identifikatzeko eta haien beharren balorazio goiztiarra egiteko. Horrekin batera, behar 
horietarako egokiak diren jarduketa planak eta curriculuma aberasteko programak ezarriko 
dituzte, ikasle horiei beren gaitasunak ahalik eta gehien garatzeko aukera emanen dietenak.

2. Hezkuntza Departamentuak ezartzen dituen baldintzetan, adimen-gaitasun handiak dituzten 
ikasleen eskolatzea malgutzen ahalko da, etapako iraupena ikasmaila bat murrizteko, 
aurreikusten denean hori dela neurri egokiena ikaslearen oreka pertsonala eta sozializazioa 
garatzeko, baldin eta neurri arruntak aski izan ez badira ikaslearen hezkuntza beharrei 
erantzuteko.



● Gure gelan dauden kasuak aipatu behar ditugu proposamenean.

● Aniztasunaren kasuan, curriculumak eta dekretuak jasotakoaz gain, komeni da 
aniztasunari marko teoriko bat ezartzea. Hau da, gure jarduna gidatuko duen 
planteamendua. 

● Bestalde, ez ahaztu "ikastaldea" atalean definitu dugun taldearen aniztasunari erantzuteko 
unea dela. Hau da, zein neurri mota hartuko ditugun deskribatuko dugu.

● Berariazko curriculumean dionaz gain, ondorengo Foru Agindua hartu behar dugu kontuan 
aniztasunaren atala osatzeko:

69/2023 FORU AGINDUA, abuztuaren 21ekoa, Hezkuntzako kontseilariak emana, 
Nafarroako Foru Komunitateko unibertsitatez kanpoko ikastetxeetako hezkuntza inklusioa 
arautzen duena.

ANIZTASUNA: MODU PRAKTIKOAN ZER?



LABURBILDUZ…

● ZER DIO DEKRETUAK? ETA FORU AGINDUAK?
● NOLA HELTZEN DIO ESKOLAK? NOLA ERANTZUNGO 

DIOGU
● GURE GELAKO ANIZTASUNARI. IDU IKUSPEGIA 

GARRANTZITSUA! 

PROGRAMAZIO OSOAN MANTENDU ANIZTASUNAREN ETA 
INKLUSIOAREN BEGIRADA. 



ESKER AUNITZ ZUEN ARRETAGATIK


